REPUBLIKA E KOSOVES/REPUBLIKA KOSOVA
GJYKATA KOMERCIALE
DHOMAT E SHKALLES SE DYTE

K.Dh.Sh.I1.nr.1332/2023

GIJYKATA KOMERCIALE E KOSOVES, Dhomat e Shkallés s¢ Dyté&, né kolegjin e pérbéré
nga gjyqtarét: Dren Rogova, kryetar i kolegjit, Ramush Bardiqgi dhe Krenar Berisha, anétaré, né
céshtjen juridike té paditésve N.N.SH.”P&I” me seli né Kaganik, dhe N.P.P.N”NPE-ING” me
seli né Pejé, té cilat i pérfagéson sipas autorizimi Av. Xh.A. dhe Av. J.B., kundér té paditurés
Komuna e Pejés, e pérfagésuar sipas autorizimit nga Av. D.S. nga Prishtina, pér shkak té
zgjidhjes sé kontratés pér shkak t& mos pérmbushjes, dhe kompensimin e démit, duke vendosur
lidhur me ankesén e paditésve, té paraqgitur kundér Aktgjykimit t& Gjykatés Themelore né
Prishtiné - Departamenti pér Céshtje Ekonomike IV.C.nr.457/2019, té datés 17.02.2021, né
seancén e kolegjit té mbajtur me daté 15.02.2024, mori kété:

AKTVENDIM

APROVOHET ankesa e paditésve N.N.SH.”P&I” me seli n€ Kaganik, dhe N.P.P.N”"NPE-ING”
me seli né Pejé PRISHET aktgjykimi i Gjykatés Themelore né Prishtiné — Departamenti pér
Céshtje Ekonomike IV.C.nr.457/2019, té datés 17.02.2021, dhe céshtja i kthehet Dhomés sé
Shkallés sé Paré té Gjykatés Komerciale né rigjykim dhe rivendosje.

Arsyetim
Gjykata e shkallés sé paré me aktgjykimin e atakuar ka vendosur si né vijim:

I. Miratohet pjesérisht si e bazuar kérkesépadia e paditésve “N.N.SH.”P&I” me seli né
Kacanik, dhe N.P.P.N”NPE-ING” me seli n€ Pejé, si e bazuar ashtu qé Detyrohet e
paditura Komuna e Pejés, g€ paditéseve t’ua paguaj borxhin né shumén prej 2,700.00€,né
emér té shpenzimeve pér punét pérgatitore, me kamat ligjore prej 8% duke filluar nga
data 25.09.2017,e deri né pagesén definitivi, brenda afatit prej 7 ditéve nga data e
dorézimit te kétij aktgjykimi.

Il. Zgjidhet kontrata e lidhur me dt.13.09.2017 e emértuar si Kontraté me
nr.635/17/3083/511,me nr. té brendshém 635/17/101/511, pér ndértimin e palestrés
nacionale té xhudos né Pejé

I11. Refuzohet pjesérisht si e pa bazuar kérkesépadia e paditésve “N.N.SH.”P&I” me seli
né€ Kacanik, dhe N.P.P.N”NPE-ING” me seli n€ Pejé, q€ e paditura “Komuna e Pejés”
me seli né Pejé, q€ t’u paguhet borxhi né emér te shpenzimeve te krijuar pér sigurime
shumen prej 3,185.40€,s1 dhe, n€ emér te fitimit t€ humbur shumen prej 213,631.01€,me

kamat ligjore prej 8% duke filluar nga data kur jané ndérpre punimet me 13.08.2019,e
deri né pagesén definitive brenda 7 ditésh nga dita e dorézimit té kétij aktgjykimi.

IV. DETYROHET, e paditura gé né emér té shpenzimeve té procedurés gjygésore, t'iu
paguaj paditésit shpenzimeve gjygésore né shkallén prej 50%, té shpenzimet gjyqésore
ne bazé te suksesit ne proceduré n€ shumén prej prej 2.811.12 €.

Kundér kétij aktgjykimi né afatin ligjor kané paragitur ankesé paditésit, pér shkak té shkeljes sé
dispozitave té procedurés kontestimore, konstatimit té gabuar dhe jo té ploté té gjendjes faktike,
zbatimit té gabuar té sé drejtés materiale dhe shpenzimeve té procedurés, me propozim gé gjykata
e shkallés sé dyté ta aprovoje ankesén e paditésve si té bazuar, dhe ta ndryshojé aktgjykimin e
ankimuar, apo aktgjykimin ta prishé dhe 1é€ndén t’ia kthej gjykatés s€ shkallé€s sé paré né
rigjykim.

Pérgjigje né Ankesé nuk ka parashtruar e paditura.

Gjykata Komerciale — Dhomat e Shkallés sé Dyté i shqyrtoi shkresat e 1éndés, aktgjykimin e
atakuar, pretendimet ankimore vlerésimit té tyre né bazé té nenit 194 té LPK-sé gjeti se:

Ankesa éshté e bazuar.

Nga shkresat e Iéndés rezulton se paditési “N.N.SH.”P&I” me seli né Kacanik, dhe
N.P.P.N”NPE-ING” me seli né Pejé, me datén 13.08.2019, né kété Gjykaté kané ushtruar padi,
kundér té paditurés Komuna e Pejés, pér kompensimin e démit pér shkak té mos pérmbushjes
sé kontratés. Sipas padisé, paditésit pretendojné se me datén 13.09.2017, kané lidhur “Kontraté
pér Ndértimin e Palestrés Nacionale t€ Xhudos” né Pejé me nr.635/17/3083/511 dhe nr. te
brendshém 635/17/101/511,me njé ¢mim kontraktues prej 1.040.044.23€. Paditési duke i
respektuar ne tersi detyrimet e marra né bazé té kontratés i kishte filluar punimet me
dt.19.09.2017, duke béré pérgatitjet fillestare pér fillimin punimeve ndértimore, pérkatésisht
duke e béré rrethimin e vend punishtes, vendosjen e zyrés sé pérkohshme, largimin e makinave
gé ishin te vendosura né lokacionin(pasi ge lokacioni ishte auto parking) dhe punét tjera té cilat
ishin té nevojshme pér pérgatitjen e vend punishtes. Paditési, gjaté pérgatitjeve pér fillim e
punimeve ne nderimin e objektit, Kishte hasur né rezistencé nga ana e komunitetit té cilét kishin
kérkuar ndérprerjen e punimeve(me dt.22.09.2017) kurse me dt.25.09.2017, paditésve i’u éshté
ndaluar puna nga ana e mbikéqyrésit té projektit me ané té vendimit té dt.13.02.2019, pér shkaka
se komuniteti kishte kérkuar gé té ndaloheshin punimet. Paditésve, fillimisht i &shté théné se
ndérprerja e kétyre punime éshté e pérkohshme, por mé voné i ishte théné se kjo ndérprerje do
te vazhdoj deri né gjetjen e njé lokacioni te ri. Paditésit e kishin mirékuptuar arsyetimin e te
paditurés, dhe Kkishin pritur njé kohé relativisht té gjaté deri ne gjetjen e lokacionit te ri. Paditésit
nuk i jané paguar as shpenzimet pér periudhén sa kishte punuar né pérgatitjen e vend punishte té
pérshkruar si né ditarin e punés duke i shkaktuar déme te konsiderueshme.

Gjykata e shkallés sé paré pas administrimit té€ provave e ka aprovuar pjesérisht si té bazuar
kérkesépadia e paditésve “N.N.SH.”P&I” me seli n€ Kacanik, dhe N.P.P.N”NPE-ING” me seli
né Pejé, ashtu gé e ka detyruar té paditurén Komuna e Pejés, qé paditéseve t’ua paguaj borxhin
né shumén prej 2,700.00€,n€ emér t&€ shpenzimeve pér punét pérgatitore, me kamaté ligjore prej
8% duke filluar nga data 25.09.2017,e deri né pagesén definitive, brenda afatit prej 7 ditéve nga
data e dorézimit te kétij aktgjykimi. Me pikén Il té dispozitivit éshté vendosur qé té zgjidhet
kontrata e lidhur me dt.13.09.2017 e emértuar si Kontraté me nr.635/17/3083/511, me nr. té
brendshém 635/17/101/511, pér ndértimin e palestrés nacionale té xhudos né Pejé. Me pikén I11
té dispozitivit té aktgjykimit éshté refuzuar pjesérisht si e pa bazuar kérkesépadia e paditésve
“N.N.SH.”P&I” me seli né Kaganik, dhe N.P.P.N”NPE-ING” me seli né Pej€, q€ e paditura
“Komuna e Pejés” me seli né Pejé, g€ t’u paguhet borxhi né emér te shpenzimeve te Krijuar pér
sigurime shumen prej 3,185.40€,si dhe, né emér te fitimit t&€ humbur shumen prej 213,631.01€,
me kamaté ligjore prej 8% duke filluar nga data kur jané ndérpre punimet me 13.08.2019,e deri
né pagesén definitive brenda 7 ditésh nga dita e dorézimit té kétij aktgjykimi. Ndérkag me pikén
IV té dispozitivit éshté detyruar e paditura qé né emér té shpenzimeve té procedurés gjygésore,
t'iu paguaj paditésve shpenzimeve gjygésore né shkallén prej 50%, té shpenzimet gjygésore ne
bazg te suksesit ne proceduré né shumén prej prej 2.811.12 €.

Gjykata e shkallés sé paré, né aktgjykimin e atakuar, ka konstatuar se me rastin e vendosjes sé
késaj céshtje ka konstatuar se paditésit kané béré disa pérgatitje né objekt sipas ditaréve
ndértimor, gjé qé éshté aprovuar kérkesa pér kompensimin e démit, konform dispozitave té Nenit
8 par.1, 106 par.1 dhe 173 par.1 té LMD-sé. Sa i pérket zgjidhjes sé kontratés, gjykata e ka
aprovuar propozimin e paditésit bazuar né dispozitén e Nenit 106 par 1 t&¢ LMD-sé (2012),
Ndérkaq, gjykata e shkallés sé paré fitimin e humbur nuk ia ka pranuar palés paditése nga shkaku
se pala e paditur nuk ka gen fajtore me rastin e ndérprerjes se punimeve, andaj edhe nuk ekziston
lidhja kauzle ne mes demit dhe fajit.

Dhomat e Shkallés sé Dyté té Gjykatés Komerciale, si gjykaté e shkallés sé dyté sipas detyrés
zyrtare e né bazé té nenit 194 té LPK-sé, e vleréson aktgjykimin e gjykatés sé shkallés sé paré
brenda kufijve té shkageve ankimore té theksuara né ankesé, duke i véshtruar sipas detyrés
zyrtare shkeljet thelbésore té dispozitave té procedurés kontestimore nga neni 182 par. 2 nén
pikén b), 9), J), k) dhe m) té kétij ligji dhe aplikimin e drejté té sé drejtés materiale.

Dhomat e shkallés sé dyté gjejné se aktgjykimi i atakuar éshté pérfshiré me shkelje thelbésore té
dispozitave té procedurés kontestimore nga neni 182 par.1 dhe 182 par. 2 pika n), pér arsye se
aktgjykimi ka té meta pér shkak té cilave nuk mund té ekzaminohet, dispozitivi i aktgjykimit
éshté i pakuptueshém dhe kontradiktor me vetveten dhe me arsyet e aktgjykimit, nuk jané treguar
arsyet pér faktet vendimtare respektivisht arsyet e dhéna jané té pagarta, ekzistojné kundérthénie
pér faktet vendimtare midis asaj gé jepet né arsyet e aktgjykimit dhe provave gé gjenden né
shkresat e 1éndés.

Sipas vlerésimit té Dhomave té Shkallés sé Dyté té metat e aktgjykimit evidentohen né faktin se
gjykata e shkallés sé paré, né dispozitiv ka vendosur pér zgjidhjen e njé kontrate pa pasur tagér
ligjor pér njé gjé té tillé. Nga shkresat e 1éndés rezulton se palét kishin lidhur kontraté té
prokurimit, pér ndértimin e palestrés nacionale t& xhudos né Pejé, me nr.635/17/3083/511, me
nr. té brendshém 635/17/101/511. Sipas kontratés — Kushteve té Vecanta nga Pjesa 11 e saj, Neni
10 par.2 rrjedh se kontrata ishte e lidhur me afat té caktuar kohoré. Nga shkresat e 1éndés nuk
éshté kontestues fakti se e paditura i ka ndaluar punimet e filluara nga ana e paditéses sipas
kontratés, me arsyetimin se MMPH nuk lejon ndértimin e “Qendrés Nacionale t€ Xhudos” pasi
gé né ngastrén kadastrale té destinuar nuk lejohej destinimi tjetér. Gjykata e shkallés sé paré ka
marr vendim kontradiktor pasi gé fillimisht e njeh kompensimin e démit pér démin material si
pasojé e shpenzimeve né emér té punéve pérgatitore, duke vendosur edhe pér zgjidhjen e
kontratés, ndérkaq nuk ia njeh paditéses fitimin e humbur.

Kolegji vleréson se gjykata e shkallés sé paré nuk ka dhéné arsye pér faktet vendimtare kur ka
ardhur deri te pérfundimi pér marrjen e géndrimit té tillé qé paditésit t’i njihet njé kategori e
démit, ndérsa fitimi i humbur qé po ashtu hyn né kategoriné e démit material t’i refuzohet. Pér
mé tepér, gjykata mé e ulét nuk jep fare arsye se si ka ardhur deri te konstatimi pér marrjen e
vendimit deklarativ pér zgjidhjen e kontratés, kur njé gjé e tillé do té duhej té vlerésohej né
kontekst té rrethanave té ndryshuara, apo edhe sipas fugisé sé ligjit, por né asnjé rast nuk i takon
gé kété ta vendos gjykata.

Né rastin konkret éshté i garté fakti se kontrata mes paléve ka gené kontraté e dyanshme
detyruese mes paléve dhe se e njéjta ka mbetur e pa pérmbushur. Mirépo, gjykata fare nuk éshté
I&shuar né vlerésimin se né anén e cilés palé kané gené shkaget pér mos pérmbushje. Vetém
vlerésimi i késaj rrethane do té mund té sillte vlierésimin e drejté se cilés palé i takon kompensimi.

Me nenin 106 té LMD-sé éshté paraparé se “Né kontratat e dyanshme, kur njéra palé nuk e
pérmbushé detyrimin e saj, pala tjetér mundet, né gofté se nuk éshté caktuar dic tjetér, té kérkojé
pérmbushjen e detyrimit ose, né kushtet té parashikuara né nenet e méposhtém, ta zgjidhé
kontratén me deklaraté té thjeshté, né qofté se zgjidhja e kontratés nuk krijohet sipas veté ligjit.
Né ¢do rast ka té drejté né shpérblimin e démit.”

Referuar dispozités sé lartcekur, gjykata e shkallés sé paré éshté dashur né fillim té vlerésojé se
cila nga palét nuk e ka pérmbushur detyrimin e vet ashtu gé té pércaktohet se cila nga palét ka
cilésiné e kreditorit né kété raport detyrimor. Vetém pas késaj, mund té pércaktohet se cila palé
ka té drejté té kérkojé pérmbushjen e detyrimit, zgjidhjen e kontratés apo té pércaktohet nése
kontrata zgjidhet sipas veté ligjit. Krahas késaj, detyrimi gé pala e démtuar té kompensohet éshté
I pamohueshém, e né veganti edhe kompensimi i démit pér shkak té fitimit t& humbur.

Pjesa e dispozités sé nenit 106 kur thuhet se “ kur njéra palé nuk e pérmbush detyrimin e saj”,

nuk rregullon momentin se kur kreditori né raportin detyrimor arrin/fiton té drejtén e pércaktuar
me kété dispozité, por né ményré té pérgjithésuar jané rregulluar pasojat e mospérmbushjes sé

debitorit. Domethéné, kérkesén pér pérmbushje kreditori e fiton menjéheré kur lind e drejta e tij,
respektivisht detyrimi i debitorit, nése ndryshe nuk éshté pércaktuar me kontraté, apo me ligj,
dhe nése géllimi i punés, natyra e detyrimit dhe rrethanat e tjera nuk kérkojné afat té caktuar dhe
jo menjéheré “kur pala tjetér nuk e pérmbush detyrimin”.

Rrjedhimisht, gjykata nuk ka vlerésuar fare nése né rastin konkret kemi té b&jmé me kontraté
afati i sé cilés éshté element thelbésor apo jo. Varésisht nga kjo, mé pas rrjedh konkludimi nése
duhet té ndérmerret ndonjé veprim gé kontrata té zgjidhet, apo se e njéjta zgjidhet sipas vet ligjit.
Né rastin konkret, gjykata e shkallés sé paré nuk ka vlerésuar fare rrethanat té cilat kané quar
deri né mospérmbsuhjen e kontratés, nése mospérmbushja ekziston né anén e njérés palé dhe
cilés nga palét né kontraté.

Kolegji vleréson se dispozitivi i aktgjykimit té atakuar me té cilin éshté aprovuar vetém kérkesa
pér démin material dhe éshté zgjidhur kontrata nga ana e gjykatés, paraget vendim kontradiktor
me vetveten, pasi qé gjykatés né asnjé rrethané nuk i takon té zgjidh kontratén mes paléve né
ményré deklarative, por njé gjé e tillé béhet né ményré té njéanshme me deklaraté té paléve si
veprim konkludent i paléve, por sipas veté ligjit. Fakti se gjykata e shkallés sé paré i ka njohur
démin material palés paditése, éshté e pagarté se né cfaré rrethana ka ardhur deri te konstatimi
se paditésit nuk i takon fitimi i humbur.

Kolegji i késaj gjykate konstaton se fitimi i humbur konsiston né pengimin e shtimit té pasurisé
sé té démtuarit. Né kuptim té dispozitave té nenit 173 t¢ LMD-sé, éshté fitimi gé i démtuari do
ta Kishte arritur sipas rrjedhés sé rregullt té gjérave ose sipas rrethanave té vecanta, po t€ mos
kishte pasur veprim té démshém.

Lidhur me kété, kjo Gjykaté vleréson se aktgjykimi i atakuar éshté pérfshiré edhe me shkelje nga
neni 183 i LPK-sé, sepse gjykata e shkallés sé paré nuk e ka vértetuar plotésisht gjendjen faktike.
Kjo pér faktin se pa u léshuar fare né vlerésimin e fakteve t€ mospérmbushjes sé kontratés, e ka
refuzuar fitimin e humbur té llogaritur nga ekspertiza financiare, nga shkaku se e paditura nuk
éshté fajtore pér ndérprerjen e punimeve nga pala e paditur, por faktori ka gené jashté vullnetit
dhe déshirés se palés sé paditur. Kolegji pa ndérhyré né vlerésimin e kétillé ta faktit té rrethanés
pér té cilén kontrata nuk ka mundur té& pérmbushet nga e paditura, vleréson se gjendja faktike
nuk éshté vértetuar né ményré té ploté, pasi qé gjykata fare nuk i ka marr parasysh as kushtet
ligjore nga Neni 116 i LMD-sé dhe as kriteret gé pala duhet t’i ndjeké pér té kérkuar zgjidhjen e
kontratés pér shkak té rrethanave té ndryshuara. Né rrethanat e rastit konkret, gjykata e shkallés
sé paré ka vlerésuar fajin pér mospérmbushjen e kontratés pa pasur fare kérkesé nga pala e
paditur.

Né rrethanat e rastit konkret, sipas Nenit 8 par. 2 té LPK-sé, gjykata ka pér obligim gé me
ndérgjegje dhe me kujdes ta gmojé ¢do proveé veg e vec dhe té gjitha sé bashku, ashtu gé gjendja
faktike té vértetohet né ményré té ploté dhe té drejté dhe né kété drejtim duhet té kujdeset qé té
administrohen té gjitha faktet té cilat jané thelbésore pér epilogun e kontestit. Andaj, géndrojné

pretendimet e té paditurés se gjykata e shkallés sé paré fare nuk i ka marré parasysh provat té
cilat fillimisht e vértetojné gjendjen faktike sa i pérket shkageve té mos pérmbushjes sé kontratés,
e mé pas as provat pér té pércaktuar démin eventual té shkaktuar.

Shkeljet e tilla pérfagésojné shkelje thelbésore té dispozitave té procedurés kontestimore nga
Nenit 183 par. 1 dhe Neni 160 par. 3 dhe 4 té LPK-s&, gé kané pasur ndikim né marrjen e
aktgjykimit té ligjshém dhe té drejté, dhe si rrjedhojé gabimisht éshté aplikuar edhe e drejta
materiale, aplikimin e drejté té secilés né bazé té nenit 194 té LPK, gjykata e shkallés sé dyté e
vleréson sipas detyrés zyrtare, andaj aktgjykimi i atakuar doemos éshté dashur té prishet.

Né ri-proceduré gjykata e shkallés sé paré duhet evituar shkeljet e theksuara mé larté, né até
ményré gé té eviton kundérthéniet ekzistuese né dispozitiv ashtu gé fillimisht duhet té vlerésojé
kushtet kontraktuese, rrethanat dhe shkaget pér shkak té té cilave ka ardhur deri te
mospérmbushja e kontratés, varésisht nga kjo sipas llojit té kontratés té pércaktojé se a kemi té
béjmé me kontraté me afat té caktuar sipas té cilés shképutja ndodh ex lege — gjé qé gjykatés sé
shkallés sé paré né asnjé rrethané nuk i takon ta zgjidh kontratén né ményré konstituive. Pasi té
jené vlerésuar aspektet e zgjidhjes sé kontratés dhe efektet e saj, gjykata mund té vendos né
ményré meritore pér kategorité e démit bazuar né provat gé gjenden né shkresat e 1éndés, duke
vlerésuar nése plotésohen kushtet pér shpérblimin e démit pér secilén kategori té€ démit.

Nga té cekurat u vendos sikurse né vendim né bazé té nenit 195.1 nén pikén c) té LPK.
GJYKATA KOMERCIALE E KOSOVES
Dhomat e shkallés sé dyté

Kom.Dh.shk.11.nr.1332/23, me daté 15.02.2024

Kryetari i Kolegjit, gjyqtari
Dren Rogova

